
Resumo

Neste ensaio abérdase unha revision dalgiins dos aspectos da bioloxia e a ecoloxia do lobo no norte
de Galicia como un dos elementos que mais inciden na configuracién da identidade rural galega e
no aproveitamento gandeiro extensivo dos montes e, dentro deste, na cria dos cabalos bravos.
Entre realidades cruzadas, como o cultivo intensivo de eucaliptos, os incendios e o cambio
climatico, o texto tenta atopar unha direccién que seguir nun mundo rural que esmorece.

Abstract

This essay addresses a review of some aspects of wolf biology and ecology in northern Galicia as
one of the elements that most affect the configuration of the Galician rural identity and the
extensivelivestock use of the mountains and, within it, the breeding of wild horses. Between cross -
cutting realities, such as intensive eucalyptus cultivation, fires and climate change, the text tries to
find a direction to follow in a fading rural world.

1. TROPHIC CASCADES

Unha das conclusions mais interesantes do
proceso polo que se reintroduciu o lobo en
Yellowstone, ese inmenso parque nacional que
hai en Wyoming, do que o lobo levaba ausente
mais de seis décadas, foi o de visibilizar en a
penas cinco anos a transcendencia que ten na
natureza o fendmeno das trophic cascades.

As trophic cascades, ascendentes ou descen-
dentes, virian formarse polas sucesivas influen-
cias que a poboacion dunha ou varias especies
dun determinado chanzo da piramide ecoldxica
exercen sobre as poboacidons das especies
pertencentes ao chanzo superior ou inferior,
evidenciandose estas influencias, moitas veces,
en modificacions intensas das paisaxes e dos
habitats.

A analoxia mais aparente que se pode encon-
trar en Galicia destes procesos observados en
Yellowstone é a que vincula lobos e bestas con
toda unha serie de pequenos e medianos ani-
mais, presentes nas grandes chairas e abas dos
montes cubertos de toxos e queirugas da Dorsal
Galega. Desde pequenos insectos, como aarana
tigre (Argiope bruennichi) ou a avelaifa das
queirugas, até lebres, coellos, raposos e gatos
bravos que fan vida no mato. Que o toxal estea
aberto e se poida caminar por el € cousa das
bestas. Mais deixaremos para outra ocasion a
descricion deste aspecto da relacion de lobos e
bestas. Trataremos de trazar unha lina mais ala
que una lobos e bestas con vacas e eucaliptos.
E para iso faremos un percorrido detallado por
unha parte da xeografia galega onde ainda late
0 pulso dunha natureza singular, mentres esmo-
rece sen remision un mundo rural onte mesmo
fértil e vigoroso: a Serra do Xistral e a sta con-
torna.

2. DINAMICA DEMOGRAFICA RECENTE DO
LOBO

Se partimos dos dados oficiais do Ultimo
censo de lobos (2014-2015), no norte da provin-
cia de Lugo e no nordeste da de Coruna habia
constancia da existencia de 6 grupos reprodu-
tores (DXCN, Xunta de Galicia, 2016). En 2019,
un traballo ainda inédito2 confirmou a repro-
ducién en 18 grupos e unha alta probabilidade
noutros 6 casos. Isto significaria un incremento
do nimero de grupos de lobos dun 300 por
cento en apenas cinco anos. O que se censou en
2014-2015 estaba certamente moi lonxe de ser
0 que en verdade existia nesa parte do pais. Hai
informacion anterior a 2014 que certifica a
existencia de non menos de outros 6 grupos
reprodutores a maiores dos 6 que aparecen no
censo impulsado polaXunta.

Mais o que pode ter maior valor referencial &
conecer a densidade de lobos rexistrada no
territorio en cuestion. Falamos duns 3.100 qui-
I6metros cadrados definidos por unha lina que
partindo de Ribadeo cara A Pontenova vira cara
o oeste, unindo Abadin, Vilalba e Monfero, para
ascender cara a peninsula da Capelada, delimi-
tando todas as nacentes dos rios Xunco, Ouro,
Landro, Eume, Sor e Mera. E de ai, ao mar. Un
simple calculo permitenos estimar a densidade
de lobos. Atribuindo a cada grupo un nimero
medio de componentes e engadindo unha por-
centaxe detemminada de dispersantes, obtemos
unha aproximacion 6 nimero de lobos presente
neste territorio. Dividindo este ndmero pola su-
perficie en quilémetros cadrados e multiplicando
o0 resultado por cen temos o valor de densidade,
expresado en nimero de lobos/100 gm2. Neste
caso, o valor situariase entre 10 e 15. Sen6én o
mais alto, un dos mais altos do mundo.

3.LOBOS EBESTAS

Os modelos da Optimal Foraging Theory
(OFT) sitian és poldros sobradamente por riba
do punto exacto de equilibrio entre a enerxia que
proporcionan e o gasto enerxético de captura
gue suponen para un grupo de lobos. Krebs e
Davies (1989) formularon o balancear dese
equilibrio entre enerxia atinxida e gasto realiza-
do para medir e comprender as eleccions das
distintas presas disponibeis que podian efectuar
os predadores (E1/H1 > E2/H2, sendo E1 a
enerxia proporcionada pola presa 1 e H1 o
tempo que leva a captura desa mesma presa 1).
Posteriormente, outros investigadores (Mech &

Boltani; 2003, Mech & Peterson, 2003), repa-
saron os factores que poden estar involucrados
na seleccién de presa, no tamano de grupo ou
na incidencia da predacion sobre a poboacion
da presa.

Incorporouse ao compendio tedrico as infe-
rencias e conecementos adquiridos na intensa
experiencia de Yellowstone (Stahler, Smith &
Guernsey, 2006) e incluso houbo quen contri-
buiu ao debate achegando informacién acerca
de lobos que depredan sobre grupos migratorios
de cervos (Loveless, 2010). Un estudio recente
(Barber-Meyer, Mech, Newton & Borg, 2016),
estableceu unha nova hipétese para explicar
aparentes contradicions na OFT cos elevados
tamanos de grupo observados en casos de lobos
que cazan presas perigosas.

O certo é que, tal como observan alglns des-
tes investigadores (Mech & Boltani, 2003) cando
unha relacion depredador-presa é ancestral, po-
den xurdir determinados mecanismos de defen-
sa para amortecer o efecto dos depredadores na
poboacién das presas. Por exemplo, o meca-
nismo de “swamping”, que € “inundar” ou “en-
cher” de sUpeto o territorio onde campa o depre-
dador dun nidmero moi elevado de crias a través
da sincronizacion dos partos. Esta estratexia
persegue favorecer a supervivencia dos exem-
plares novos e, asi, incrementar o recrutamento
a poboacion adulta. Mentres os leéns ou os
lobos estan ocupados en depredar unhas crias
(de nu ou cebra nas chairas do Serengeti ou de
egua no Xistral), outras crias medran rapido e
fanse menos vulnerabeis cada dia que pasa.

Contamos, ademais, cun dato adicional que
certifica a existencia milenaria dos cabalos so-
bre o chan galaico. Os petréglifos caracteristicos
que retratan equinos, montados en escenas de
caza ou sen montar, tefen mais de 4000 anos.
E, a pesar da entrada de sangue foraneo, a
relativa boa conservacion dos caracteres raciais
no poni galego fai que podamos sentirnos orgu-
llosos de conservar un patrimonio xenético e
ecoléxico que entronca directamente cos caba-
los retratados nas covas neoliticas da cordilleira
Cantabrica.

4. ALEI DO DUPLO EQUILIBRIO

As veces na natureza podemos encontrar
relacions de equilibrio que vinculan pares de
variabeis. A concentracion de iéns de hidroxeno
na solucién do solo marca a acidez desta, que
se mide a través do pH. A acidez da solucién do

solo determina a posibilidade de pér a disposi-
cién ou non os catidns existentes no complexo
de intercambio catiénico, como por exemplo os
cations Mg++ ou Ca++. A maior acidez, menos
magnesio dispoiibel para as plantas e mais
ferro. O pH é o que determina que se “despe-
guen” ou non os catiéns de magnesio ou calcio
das moléculas de arxila dese complexo de inter-
cambio. As relaciéns de equilibrio entre acidez e
alcalinidade da solucion favorecen ou non a
adquisicion de nutrientes fundamentais para as
plantas.

A relacion depredador-presa, ou 0 que nos
interesa neste momento, lobo-besta, pode ser
descrita a través da estima de varios parame-
tros, pero o fundamental é a taxa de predacion
(kill rate), que ven sendo a cantidade de bio-
masa da presa que un depredador retira do
ecosistema por unidade de tempo. Cando un
depredador somete a presion depredatoria con-
tinua a poboacion dunha determinada presa,
esta pode entrar nunha dindmica depresiva e
iniciar unha curva descendente que reflicte o
baixo recrutamento de crias & sta poboacion.
Neses casos, o lobo e calquera outra especie de
depredador, de disponeren dunha outra especie
de presa, desprazan a sUa preferencia depreda-
toria cara os individuos mais vulnerabeis da po-
boacién desta. E o que se denomina “switching”.
No caso dos lobos que depredan sobre as
bestas do Xistral, o alimento altemativo pasan a
ser 0s xatos e becerros das vacas que pastan
ceibes no monte ou en semi-extensivo. Ali onde
as bestas escasean, debido a que os seus pro-
pietarios se desfixeron delas ou debido a que a
elevada taxa depredatoria impide o recruta-
mento e favorece o avellentamento da poboa-
cion equina, o lobo vai procurar en maior medida
0 seu alimento nos grupos destas vacas. E, en
deteminadas circunstancias, convértese nun

factor de primeiro orde que condiciona o mane-
X0 e 0 balanzo econémico dunha explotacion.

5. GRUPOS ESUPERGRUPOS

As veces, cando o tamafio das presas poten-
ciais € grande e hai risco dos lobos sufriren
feridas nos ataques ou cando hai abundancia de
alimento, algunhas agrupaciéns de lobos poden
alcanzar un nimero verdadeiramente elevado.
Son conecidas as cifras de 40, 50 e incluso 60 e
mais lobos en concentracidons que se forman
espontaneamente a partir de grupos non territo-
riais que migran canda os grandes rabanos de
cariblis no Yukon (Hayes, 2010). Mais sen ir a
terras remotas, hai grupos de lobos que matan
cervos uapitis ou alces que poden normalmente
estar formados por entre 15 a 20 lobos. Algo
similar pode tamén acontecer en deteminados
grupos do noroeste ibérico que depredan sobre
cabalos, eguas e poldros. Hai constancia de gru-
pos formados por 12-14 lobos no periodo de
outono-inverno. Mais non todos os grupos de
lobos que matan equinos salvaxes ou semi-
salvaxes son tan numerosos. O por que uns
grupos medran até se converteren en poderosas
agrupacions familiares e outros son a penas un
trazo das anteriores é, polo de agora, desco-
necido.

O caso € que cando xorde un destes
“supergrupos” a taxa de depredacion de poldros
se dispara até valores inesperados. Os ataques
a poldros de 10-11 meses sucédense nos me-
ses finais do outono e no inverno. As veces a
penas 2-3 dias separan os ataques. Incluso,
cando o grupo se fragmenta, pode acontecer
que namesma noite maten en dous sitios distin-
tos, separados varios quildmetros entre si. En-
ton, a taxa de predacion é tan elevada que o
nlimero de dias entre ataques sucesivos se
reduce enormemente durante periodos prolon-
gados, desatando un grave descontento social
entre o colectivo propietario das reses. Se estes

grupos numerosos non encontran poldros, enton
seran os xatos e becerros os que lles propor-
cionen o alimento. Nesas circunstancias e nesas
épocas do ano, hai gandeiros que perden o 10
ou 15 por cento dos xatos.

Unha incidencia que, no contexto adverso
actual que atravesa o sector da carne, con con-
xelacion de prezos, diminucién de consumo e
menor marxe de negocio, pode condicionar a
continuidade dunha explotacion: a falta de pers-
pectivas de remuda xeracional e a proximidade
da idade de retiro estimulan o adianto do aban-
dono da explotacion. Cando isto acontece, é
normal que a base territorial que soporta a
explotacion sufra unha transformacion acelera-
da e que outros aproveitamentos, nomeadamen-
te o forestal, substitlan pradarias e predios a
monte.

6. UN RURAL EN CATATONIA

No lugar do Carmen, parroquia de Minotos,
Ourol, hai unha casa na que mora unha familia
con duas nenas, lrene e Xiana. Tefen 12 e 8
anos. No lugar da Torre hai outra nena, Lucia,
tamén de 12 anos e en Leborin tamén hai un
neno. No Viveird naceu hai case 3 anos outra
crianza. Son como as Ultimas pebidas de ouro
do rio Sil en Montefurado. Despois delas, na-da.
Nalgunhas zonas do Xistral, mais do 70 por
cento da poboacion son persoas maiores de 60
anos e en moitos lugares sd viven vellos. Cando
caia a cortina das slas vidas comezara outra
conta atras.

Os ecos apagados dos rueiros e corredoiras
nos que hai anos brincaba a rapazada daran
paso ao silencio das hedras. Os eidos coneceran
o ferro das maquinas que desbrozan. Nuns
anos, as sombras irdn medrando e o sol deixara
de quecer nas paredes e patins, para se impor a
nova xeografia da traxedia que se escrebe cada
dia nas aldeas da montana galega que mira
para o mar Cantabrico. Outro mar, de eucaliptos
este, asolagara outro anaco da Galicia. Pasare-
mos por ali e xa non acertaremos a ver as
hedras que nos recordan a agonia. Mais na
seguinte curva da estrada, unha procesadora
rescatara para a vista unha aldea soterrada
vinte anos atras por ese verdor cincento cobiza-
do por Ence.

O

Indalecio, xubilado da marina mercante, veci-
no do Albardo, no Valadouro, estende unhas
mans como as dos vellos dos retratos de Caste-
lao ao tempo que fai un aceno metade impoten-
cia e metade comprension. Ven do pasteiro onde
acaba de encontrar os restos de dous xatos. O
lobo matounos a media mana protexido polo
barruzo e a néboa. Ten 190 vacas. Cada ano, o
lobo métalle entre 40 e 50 xatos e becerros. El €
un caso aparte. Non lle ten odio. Vai deixar escri-
to no testamento que 25 vacas seran para o
lobo.

Cando non lle matan os xatos a Indalecio, os
lobos visitan os poldros de Javier Fraga ou de
Ramoén Seijas, nos pastos de Madrinan ou Sinas,
onde os antigos deron sepultura hai 4000 anos
a un xefe local. Javier ten 60 bestas. Cada ano
nacen sobre 45-50 poldros. Ao rematar 0 ano, a
Javier non lle restan mais que 4 ou 5 poldros.
Asi desde hai mais de 5 anos. Teimudo, hai 15
anos deulle por recuperar xunto con outros
vecinos a rapa das bestas de Minotos, que se
celebra nun curro no monte de Madrinan. Afima
que desde hai 10 anos a poboacion de bestas
caeu mais dun 50 por cento, entre as greas que
se venderon polo abandono dos propietarios, xa
vellos, a falta de recrutamento polo elevado
nimero de poldros que matan os lobos e, final-
mente, porque as eguas van morrendo de vellas.
No Pereiro, no Cadramén e na Balsa, a tenden-
ciaé a mesma.

As bestas e as vacas de Manolo das Fol-
gueiras, José da Caxigueira, Carlos de Leonte,
Elvira de Caraceiro ou Olga da Carballeira pade-
cen con maior ou menor frecuencia os ataques
dos lobos. Non todos os ataques son cubertos
economicamente polas indemnizacions da Xun-
ta. Cando non se encontran os restos, algo fre-
cuente en poldros e xatos de poucos dias, 0
propietario non recebe mais resposta que unha
negativa. Quen sabe diso xa nin se molesta en
denunciar unha nova perda nesas circunstan-
cias. Poldros ou xatos de dlas ou tres semanas
apenas pesan 15-30 quilos. Mata-los, come-los
ou leva-los para seguir comendo neles en lugar
seguro € doado para un grupo de lobos. Encon-
trar os restos nestes casos € ben complicado.
Algins que se din expertos reclaman que hai
que baixar as bestas antes dos partos, ou ao
pouco tempo de pariren, para predios proximos
ao lugar. Mais cando a besta é retimda do
monte e se lle priva de roer no mato, a eficiencia
da suUa nutricibn a base da herba dos prados
non é como a da vaca. Axina hai que mercar
rolos de herba para darlles de comer. O gasto
disparase. E, ademais, quen concibe baixar 150
ou 200 bestas desde o monte vecinal para

innumerabeis predios pechados, mantelas a her-
ba e, chegado setembro ou outubro, botalas
outra vez para 0 monte a pasar o inverno? E
precisamente nos meses de primavera e veran
cando estes animais se nutren de vizosos pastos
de altura, bebendo nas fontes de auga fria da
serra como hai miles de anos, para poder des-
pois enfrontar as galernas e invernias.

7. QUE FUTURO...

Pancha é unha poldrina de 3 semanas. Naci-
da no virulento mes de abril nos pastos da Pena
dos Camifios, é filla dunha egua que non a que-
ria. Na mesma grea, unha egua ruana de mais
de 25 anos e cega acaba de ter o seu ultimo
poldro. Con 6 dias de vida, o poldrino segue a
nai entre penedos a través de carreiros nos
matos, a penas se separa dela. A Pancha, en
cambio, houbo que baixala. Agora oclpanse
dela Xiana e Irene, que lle dan leite por biberén,
ainda que xa vai roendo na herba.

A xente que ten bestas e que sabe que van a
menos non se cansa de repetilo: “Asi que van a
menos as bestas, os lobos van polos xatos.
Enton que? Que nos queda? Marchar para un
piso en Viveiro?”. Desa opinion é Javier, que se
resiste a abandonar a slia casa nas Cernadas,
Minotos. Ben sabe que o abandono trae consigo
0 medre do eucalipto. Boa parte da zona baixa
da vertente norte da Serra do Xistral esta xa
cuberta por masas de eucalipto que ocultan nas
sUas tripas mais de 60 aldeas abandonadas.
Delfina, que era a nai de Javier e que faleceu o
pasado mes de febreiro, nacera en 1928 e lem-
braba con todo detalle a vida daquelas aldeas,
algunhas cheas de nenos e nenas que corrian
polos eidos e brincaban nas leiras, rapazada que
barullaba nas corredoiras de camino as festas.
Unha vitalidade que se media nas transaccions

de gando, acordadas no mesmo monte ou en
feiras como a de Gontan. Eran os anos previos a
catarse que viviu o agro galego nos anos 60 e
70, momento no que se poderia situar o inicio
da hecatombe.

Hoxe, a inercia € inexorabel. O abandono non
cesa. Viveiro, Burela e Cervo foron os destinos
da maioria da xente que marchou das aldeas.
Instaladas en pisos, centos de familias renun-
ciaron a vida no campo e abrazaron os salarios
do aluminio e a comodidade das vilas. Venderon
as vacas e encheron de eucaliptos as leiras. O
proceso segue hoxe. Ence gana a batalla por
goleada.

8. EUCALIPTOS, CAMBIO CLIMATICO E
INCENDIOS

Nos Gltimos anos vimos como se vai transfor-
mando en Galicia 0 modelo tipo de incendio cara
un fogo a grande escala que se propaga a sal-
tos, con labaradas que parecen cabalgar sobre
0s montes, cuspindo brasas que rapidamente
prenden novos focos ao pousar sobre herba
seca. En inglés chaman a estes focos secun-
darios “spot fires” e “spotting ignition” 6 xeito en
que se forman, porque o foco principal, normal-
mente de dimensions descomunais € con gran-
de poder convectivo, proxecta miles de brasas a
contorna e a alturas inverosimiles, impulsadas
por correntes ascendentes capaces de suspen-
dermesmo fragmentos de troncos de arbores.

Esta transformacién, segundo os expertos,
teria a ver co cambio climatico que experimenta
o planeta. E mais, son cofecidas as predicidns
sobre as mudanzas climaticas e os seus efectos
na aparicién deste tipo de lumes na Galicia,
porque a conxuncion de factores que favorecen
esa aparicion esta a ser e sera mais frecuente:
primeiro, un medio de ignicién e propagacion do
lume moi seco pola accién de secuencias mais

intensas e prolongadas de ventos do nordés e,
segundo, a entrada regular de masas de ar e
ventos calidos, sen aportacién de precipitacion,
cara fin dos verans. Un escenario capaz de con-
vocar episodios dantescos de destrucion e
morte.

Neste sentido, convén citar tan s un estudo
da revista Hidrogeology Journal (Raposo, Dafon-
te & Molinero, 2013). Este estudo pretendia
avaliar, por medio dun modelo especifico, os
impactos potenciais das alteracions climéaticas
na recarga de auga subterranea na bacia hidro-
I6xica Galicia-Costa. Pois ben, o traballo concluiu
gue os efectos na recarga media anual da auga
subterranea son pequenos, mais que as altera-
ciéns climaticas que si influencian fortemente a
sUa variabilidade temporal, de maneira que esta
pode concentrarse na estacion invernal e decre-
cer dramaticamente nas estacions de veran-
outono. Os autores estimaron que a duracion da
estacion seca poderia verse incrementada cerca
dun 30 por cento (é dicir, un mes a maiores).
Algo concomitante co que se pensa que esta a
acontecer en “superficie”, coa prolongacion e
agudizacion de periodos secos extremos e a
posterior sucesion de precipitacions intensas e
tormentosas en periodos concentrados de outo-
no e inverno.

Este fendmeno, que probablemente se mani-
feste con maior intensidade nas Rias Baixas,
serd comuUn a todo o cuadrante noroccidental
ibérico. Del tampouco escapara A Marina. SO
que na Marina, o risco de que aparezan situa-
cions extremas de destrucidon sera maior. Porque
as distancias entre as masas de plantios de
especies piroéfilas como o eucalipto e as aldeas
son minimas.

O abandono de terras agrarias, maiormente
prados, e a propagaciéon dos plantios de euca-
lipto, dan lugar a un proceso de transformacién
de enome envergadura, n0O que non se res-
pectan distancias de seguridade nin ao redor de
ndcleos de poboacion nin ao longo das vias de
comunicacion. Isto da unha idea da incidencia
que poderia ter un deses grandes lumes nas
propiedades. Mais existe un outro factor enor-
memente preocupante: as distancias tamén son
cada vez menores a ese enomme banco combus-
tible que se aloxa nos solos do Xistral, a turba.
Ainda hoxe é lembrado un incendio especial-
mente voraz que aconteceu nos anos 80, no que
a turba da serra botou semanas a arder.

Por outro lado, no plano econémico, o impul-
so dunha especializaciéon produtiva tan extrema,
centrada exclusivamente na producién silvicola
de madeira de especies de crecemento rapido

que se vende a un sé comprador, s6 pode con-
ducir & depreciacion do produto e & percepcion
de rendas cativas impostas sempre en réxime
monopolista.

Igualmente, hai que salientar que a inciden-
cia ambiental destes aproveitamentos silvicolas
é extrema. Entre outros factores negativos,
pddense citar descensos significativos na biodi-
versidade, incremento de procesos erosivos tras
as cortas, afeccions intensas dos cursos de
auga debido 6s arrastres procedentes das
ladeiras cortadas e baixa reversibilidade das
plantaciéns, pola dificultade de erradicacién das
arbores e os seus tocons e polo deterioro da
fertilidade e capacidade produtiva dos solos tras
duasoutres quendas de corta.

Con estas premisas, non parece moi afortu-
nado un modelo de desenvolvemento territorial
de tan baixo beneficio social, elevado impacto
ambiental e enorme risco de padecer episodios
catastroficos de magnitude dificil de calibrar. E
mais, todo indica que este proceso de transfor-
macion deberia ser obxecto dunha intervencion
urxente das instituciéns publicas, sostida no
tempo e de necesaria profundidade, para tentar
reconducir os factores que o impulsan.

9. UNHA NOVA PERSPECTIVA DOS LOBOS E0S
CABALOS

Ben avanzado o século XXI, e mais ala do
debate acerca do seu caracter salvaxe ou
doméstico, ainda estd pendente o reconece-
mento da relevancia ecoldxica dos cabalos que
pastan libres nos nosos montes, co conseguinte
despregamento dunha estratexia que protexa,
fomente e reforce a presenza dos equinos
galegos, apoiando economicamente os propieta-
rios para favorecer o seu mantemento, conser-
vacion e seleccién racial. Se na Irlanda de 1926
mais de 5000 persoas asistiron ao enterro e
funeral de Cannon Ball, o ilustre semental de
Conamara Pony que tanto contribuiu & recu-
peracion desta raza de poni (Lyons, 2010), na
Galicia de case cen anos despois esvara sobre
as nosas conciencias o progresivo deterioro xe-
nético e mesmo a desaparicion fisica dos garra-
nos nos montes do pais.

En serras como as do Suido, Faro de Avion,
Castrove, Xiabre ou Testeiro, e nos montes da
Costa da Morte e amplas areas da Serra do
Xistral e contorna, o nimero de bestas non para
de baixar. Matadoiros como o de Betanzos
déronlle pasamento a milleiros de cabalos nos

peores anos da crise iniciada en 2007. E o
declive demografico do noso rural, sobre o que
cabalgan a incidencia do lobo e o desenfoque da
PAC en relacién aos cabalos, ameaza con barrer
a medio prazo a persistencia da tradicion ances-
tral da cria das bestas nos montes. Que facer
ante este perigo, sendo conscientes de que a
existencia dos cabalos vai ligada a das aldeas?

A pesar das analoxias, Galicia non é Yellow-
stone. En zonas como o Xistral, balancear o
equilibrio ancestral dun territorio de sempre
manexado implica asumir a necesidade de regu-
lar e limitar a poboacion de lobos. Matar lobos
pode ser necesario, ainda que produza unha
enorme dor. Mais non € suficiente. Desenar todo
un conxunto de medidas transversais destina-
das a construir o Gitimo dique de contencién da
extincién do rural é algo mais que unha urxen-
cia. E o Xistral pode ben ser un campo onde
experimentar plans innovadores que contribdan
ao mantemento das rendas agrarias, a diversifi-
cacion das produciébns e do emprego e, en
definitiva, a fixar poboacion.

Tratase de evitar a perda definitiva de por-
ciobns enteiras de Galicia para entregarllas a
unha multinacional sempre disposta a seguir
devorando cachos do pais. Porque iso non sé
teria un custe eocoldxico que implicaria a desapa-
ricion de cabalos, vacas, xente e lobos. Enga-
dirilamos outro pesado elo a esa cadea que nos
somerxe nese inmenso océano da historia onde
tantos pobos afogaron e desapareceron para
sempre. Estamos atempode evita-lo?

NOTAS

1 O texto € unha version do autor da primeira escrita
publicada na revista galega en iina Tempos dixital o pasado
19 de decembro:https://temposdixital.gal/

2 P. Alonso e D. Martinez realizaron este informe.

